
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ       

	1. ՀՀ ֆինանսների նախարարություն
	30․01․2026թ․

	
	N 01/9/1786-2026

	Ձեր 19.01.2026թ․ N ԴԽ//1373-2026 գրությամբ ներկայացված «Գույք հետ վերցնելու, գույք ամրացնելու, գույք անհատույց օգտագործման իրավունքով ամրացնելու և Հայաստանի Հանրապետության կառավարության 2024 թվականի օգոստոսի 1-ի N 1168-Ա որոշումն ուժը կորցրած ճանաչելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է ՀՀ սեփականություն հանդիսացող ք․ Երևան, Կենտրոն, Մյասնիկյան պողոտա 5/1 հասցեում գտնվող գույքից ՀՀ ՏԿԵՆ պետական գույքի կառավարման կոմիտեին ամրացված (այսուհետ՝ Կոմիտե) թվարկված շինությունները հետ վերցնել Կոմիտեից և ամրացնել ՀՀ հանրային ծառայությունները կարգավորող հանձնաժողովին (այսուհետ՝ հանձնաժողով), ինչպես նաև Կոմիտեին ամրացված ՀՀ սեփականություն հանդիսացող ք․ Երևան, Մալաթիա-Սեբաստիա Ծ․ Իսակովի պողոտա 50/12 հասցեում գտնվող թվարկված շենք-շինությունները հետ վերցնել «Հայկական ատոմային էլեկտրակայան» ՓԲ ընկերությունից և անհատույց օգտագործման իրավունքով տրամադրել ՀՀ ՏԿԵՆ «Էներգետիկայի գիտահետազոտական ինստիտուտ» ՓԲ ընկերությանը:
1 ՀՀ հանրային ծառայությունները կարգավորող հանձնաժողովին շինությունների հատկացման մասով նշենք, որ Նախագծի ընդունումը կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության՝ պայմանավորված հանձնվող նոր շինությունների պահպանման ծախսերով, որոնց ֆինանսական գնահատականը Նախագծին կից հիմնավորումներում ներկայացված չէ (բացակայում է Նախագծի ընդունման արդյունքում լրացուցիչ ֆինանսական միջոցների անհրաժեշտության, ինչպես նաև պետական բյուջեի եկամուտներում և ծախսերում սպասվելիք փոփոխությունների մասին տեղեկատվությունը):
2 Միաժամանակ առաջարկում ենք Նախագծին կից հիմնավորումներում բացահայտել նաև ՀՀ հանրային ծառայությունները կարգավորող հանձնաժողովին հանձնվող շինությունների շինարարական կամ վերանորոգման աշխատանքների անհրաժեշտության, հնարավոր ծախսերի չափի և ֆինանսավորման աղբյուրների վերաբերյալ տեղեկատվությունը:

	


















1 Ընդունվել է
Նախագծին կից հիմնավորումներում ներառվել է տեղեկատվություն Նախագծի ընդունման արդյունքում լրացուցիչ ֆինանսական միջոցների անհրաժեշտության, ինչպես նաև պետական բյուջեի եկամուտներում և ծախսերում սպասվելիք փոփոխությունների մասին:

2 Քննարկվել է
ՀՀ հանրային ծառայությունները կարգավորող հանձնաժողովին հանձնվող շինությունների շինարարական կամ վերանորոգման աշխատանքների անհրաժեշտության դեպքում վերջինիս կողմից կներկայացվի լրացուցիչ հայտ, որի անհրաժեշտությունը կքննարկվի լրացուցիչ:

	2․ ՀՀ ԱՆ պրոբացիայի ծառայություն
	26․01․2026թ․

	
	N /29.1.5/5776-2026

	Ի պատասխան ՀՀ տարածքային կառավարման և ենթակառուցվածքների նախարարությունից 2026 թվականի հունվարի 19-ին ստացված NԴԽ//1373-2026 գրության՝ հայտնում եմ, որ Հայաստանի Հանրապետության կառավարության 2024 թվականի օգոստոսի 1-ի N 1168-Ա որոշումամբ նախատեսված է ք.Երևան Ծովակալ Իսակովի պողոտա 50/12 հասցեում գտնվող «Ատոմային Էլեկտրակայանների շահագործման հայկական գիտահետազոտական ինստիտուտ» ՓԲԸ-ի ինժեներական մասնաշենքի 1-ին հարկից 357.7 քառ. մետր ընդհանուր մակերեսով տարածքը ամրացնել ՀՀ արդարադատության նախարարության պրոբացիայի ծառայությունը (այսուհետ՝ Ծառայություն), որի հանձնման գործընթացը մինչ օրս չի իրականացվել, ինչի վերաբերյալ բազմիցս դիմել ենք ՀՀ ՏԿԵՆ պետական գույքի կառավարման կոմիտեին։
Միաժամանակ տեղեկացնում եմ, որ Ծառայությանը տարածքի տրամադրման անհրաժեշտությունը մինչև օրս չի վերացել։ 
	Ընդունվել է 
ՀՀ կառավարության 2024 թվականի օգոստոսի 1-ի N 1168-Ա որոշումն ուժը կորցրած ճանաչելու և նշված տարածքը «Էներգետիկայի գիտահետազոտական ինստիտուտ» փակ բաժնետիրական ընկերության» էներգակարգաբերում» մասնաճյուղին անհատույց օգտագործման տրամադրելու մասին դրույթները հանվել են Նախագծից։

	3․ ՀՀ հանրային ծառայությունները կարգավորող հանձնաժողով
	21․01․2026թ․

	
	N 01/18/11859-2025

	ՀՀ հանրային ծառայությունները կարգավորող հանձնաժողովը Գույք հետ վերցնելու, գույք ամրացնելու, գույք անհատույց օգտագործման իրավունքով ամրացնելու և Հայաստանի Հանրապետության կառավարության 2024 թվականի օգոստոսի 1-ի N 1168-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունի։

	4․ Կադաստրի կոմիտե
	03․02․2026թ․

	
	N ՍԹ/1345-2026

	Հիմք ընդունելով ՀՀ տարածքային կառավարման և ենթակառուցվածքների նախարարության 2026 թվականի հունվարի 19-ի N ԴԽ//1373-2026 գրությունը՝ «Գույք հետ վերցնելու, գույք ամրացնելու, գույք անհատույց օգտագործման իրավունքով ամրացնելու և Հայաստանի Հանրապետության կառավարության 2024 թվականի օգոստոսի 1-ի N 1168-Ա որոշումն ուժը կորցրած ճանաչելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1 Նախագծի 2-րդ կետով նախատեսվում է քաղաք Երևան, Մալաթիա-Սեբաստիա վ/շ, Ծ. Իսակովի պողոտա, 50/12 հասցեում գտնվող շենք-շինություններից՝ ինժեներական մասնաշենքի 2-րդ հարկից 630.3 քմ մակերեսով տարածքը հետ վերցնել «Հայկական ատոմային էլեկտրակայան» ՓԲԸ-ից և անհատույց օգտագործման իրավունքով տրամադրել ՀՀ տարածքային կառավարման և ենթակառուցվածքների նախարարության «Էներգետիկայի գիտահետազոտական ինստիտուտ» ՓԲԸ-ի «Էներգակարգաբերում» մասնաճյուղին, մինչդեռ Նախագծին կից ներկայացված հատակագծում համապատասխան տարածքի շտրիխապատված մակերեսը կազմում է 645.3 քմ։ Նշվածով պայմանավորված՝ առաջարկում ենք ճշգրտել անհատույց օգտագործման իրավունքով տրամադրվող համապատասխան տարածքի մակերեսը, ինչպես նաև Նախագծի 2-րդ կետում նշված տարածքների համար որպես հիմք ընդունել անշարժ գույքի սեփականության (օգտագործման) իրավունքի գրանցման N 2758538 վկայականի հատակագծերը:
2 Միաժամանակ տեղեկացնում ենք, որ Նախագծի 1-ին կետում նշված ՀՀ, քաղաք Երևան, Կենտրոն, Մյասնիկյան պողոտա, 5/1 հասցեում գտնվող անշարժ գույքի նկատմամբ գրանցված են «ԷՅՎԻՍԻ ԲԱԼԱՆՍ» ՍՊԸ-ի, «ՔԻՆԳ ԱՎՏՈ» ՍՊԸ-ի վարձակալության և «ԷՅՎԻՍԻ ԷՆՋԻՆԻՐԻՆԳ ԸՆԴ ՔՈՆՍԹՐԱՔՇՆ» ՍՊԸ-ի ենթավարձակալության իրավունքները
	






1 Ընդունվել է
Նախագծի 2-րդ կետում մակերեսն ուղղվել է


2 Ընդունվել է
«ԷՅՎԻՍԻ ԲԱԼԱՆՍ» ՍՊԸ-ի վարձակալության և «ԷՅՎԻՍԻ ԷՆՋԻՆԻՐԻՆԳ ԸՆԴ ՔՈՆՍԹՐԱՔՇՆ» ՍՊԸ-ի ենթավարձակալության իրավունքները դադարեցված են, իսկ«ՔԻՆԳ ԱՎՏՈ» ՍՊԸ-ի վարձակալության դադարեցման վերաբերյալ կձեռնարկվի համապատասխան գործընթաց։

	5․ ՀՀ վարչապետի աշխատակազմի իրավաբանական վարչություն
	-

	
	-

	1 Հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 1-ին մասի կարգավորումները՝ նախագծի նախաբանում անհրաժեշտ է հղում կատարել միայն սույն որոշման ընդունման համար Կառավարությանը համապատասխան լիազորություն վերապահող իրավական ակտի հոդվածին կամ մասին, իսկ ոչ վերաբերելի դրույթների ամրագրման անհրաժեշտությունը բացակայում է:


2 Ներկայացված նախագիծն անհրաժեշտ է համապատասխանեցնել ՀՀ կառավարության 2023 թվականի ապրիլի 21-ի N 595-Ն որոշման 1-ին հավելվածով հաստատված՝ պետական գույքի անհատույց օգտագործման տրամադրման կարգի 17-րդ կետի 2-րդ, 5-րդ, 6-րդ ենթակետերով և 18-րդ կետով սահմանված պահանջներին:
	1 Ընդունվել է, Նախագծի նախաբանը խմբագրվել է։
2 Ընդունվել է
Նախագծում ներառված է անհատույց օգտագործման տրամադրվող գույքի տվյալները, որոնք վերցվել են իրավունքի պետական գրանցման վկայականներից, 
Ընկերության կողմից ներդրումային ծրագիր չի ներկայացվել, քանի, որ վերջինս հանդիսանում է 100% պետական մասնակցությամբ ընկերություն։
Նախագծով անհատույց օգտագործման է տրամադրվում շենքի հարկերից տարածքներ, ուստի հողամասի չափագրում չի կազմվել։ 
Նախագծին կցվել է նար շենք-շինությունների  լուսանկարները։

